
|| shivastutiH || 
 

sphuTaM sphaTikasaprabhaM sphuTitahATakashrIjaTaM 
shashAMkadalashEkharaM kapilaphullanEtratrayam | 
tarakShuvarakRuttimadbhujagabhUShaNaM bhUtimat 
kadA nu shitikaMTha tE vapuravEkShatE vIkShaNam || 1 || 
 
trilOchana vilOchanE lasati tE lalAmAyitE 
smarO niyamaghasmarO niyaminAmabhUdbhasmasAt | 
svabhaktilatayA vashIkRutavatI satIyaM sati 
svabhaktavashagO bhavAnapi vashI prasIda prabhO  || 2 || 
 
mahEsha mahitO&si tatpuruSha pUruShAgryO bhavArsa 
naghOra ripughOra tE&navama vAmadEvAMcaliH | 
namaH sapadijAta tE tvamiti paMcharUpO&MchitaH 
prapaMchaya cha paMchavRunmama manastamastADya || 3 || 
 
rasAghanarasAnalAnilaviyadvivasvadvidhu sa 
prayaShTRuShu niviShTamityaja bhajAAmi mUrtyaShTakam | 
prashAMtamuta bhIShaNaM bhuvanamOhanaM chEtyahO 
vapUMShi guNapuMShi tE&hamahamAtmanO&haMbhidE || 4 || 
 
vimuktiparamAdhvanAM tava ShaDadhvanAmAspadaM 
padaM nigamavEdinO jagati vAmadEvAdayaH | 
kathaMchidupashikShitA bhagavataiva saMvidratE 
vayaM tu viralAMtarAH kathamumEsha tanmanmahE || 5 || 
 
kaThOratakuThArayA lalitashUlayA bAhayA 
raNaDDhamarayAa sphuraddhariNayA sakhaTvAMgayA | 
chalAbhirachalAbhirapyagaNitAbhirutrRutyata sa 

shchaturdashA jagaMti tE jaya jayEtyayurvismayam || 6 || 
 
puratripuraraMdhanaM vividhadaityavidhvaMsanaM 
parAkramaparaMparA api parA na tE vismayaH | 
amarShabalaharShitakShubhitavRuttanEtratrayO sa 

jjvalajvalana hElayA shalabhitaM hi lOkatrayam || 7 || 
 
sahasranayanO guhaH sahasahasrarashmirvidhu sa 
rbRuhaspatirutAppatiH sasurasiddhavidhyAdharAH | 
bhavatpadaparAyaNAH shrIyamimAmaguH prArthinAM 
bhavAn suratarurdRushaM disha shivAM shivAvallabha || 8 || 
 
tava priyatamAdatipriyatamaM sadaivAMtaraM 
payasyupahitaM GRutaM svayamiva shriyO vallabham | 
vibhidhya laGubuddhayaH svaparapakShalakShAyitaM 
paThaMti hi luThaMti tE shaThahyadaH shuchA shuMThitAH || 9 || 
 
nivAsanilayashchitA tava shirastatirmAlikA 
kapAlamapi tE karE tvamashivO&syanaMtardhiyAm | 
tathA&pi bhavataH padaM shiva shivEtyadO jalpatAsa 
makiMchana na kiMchana vRujinamastyabhasmIbhavat || 10 || 
 
tvamEva kila kAmadhaka sakalakAmamApUrayan 
api trinayanaH sadA vahasi chAtrinEtrOdbhavam | 
viShaM viShadharAn dadhata pibasi tEn chAnaMdavAn 
viruddhacharitOchitA jagadadhIsha tE bhikShutA || 11 || 
  

namaH shiva shivAshivAshiva shivArdha kRuMtAshivaM 
namO hara hara harAharaharAMtarIM mE dRusham | 
namO bhava bhavAbhava prabhava bhUtayE saMpadAM 
namO mRuDa namO namO nama umEsha tubhyaM namaH || 12 || 
 
satAM shravaNapaddhatiM saratu satratOktrEtyasau 
shivasya karuNaMkurAt pratikRutAt sadA sOditA | 
iti prathitamAnasO vyadhita nAma nArAyaNaH 
shivastutimimAM shivAM likuchasUrisUnuH sudhIH || 13 || 
 

|| shrI (likucha) nArAyaNapaMDitAchAryavirachitA shivastutiH || 
 

|| bhAratIramaNamukhyaprANAMtargata shrIkRuShNArpaNamastu || 


